
Cyd-destun

Mae pob awdurdod lleol yng Nghymru yn ariannu addysg
gynnar ran-amser ar gyfer plant tair oed, a phlant pedair
oed weithiau. Mae pedwar ar bymtheg o'r ddau ar hugain
awdurdod lleol yn cynnig addysg gynnar mewn ysgolion a
gynhelir a lleoliadau nas cynhelir, sy’'n cynnwys darparwyr
gofal dydd llawn a gofal sesiynol. Mae awdurdodau lleol
Abertawe a Chastell-nedd Port Talbot yn darparu addysg
gynnar mewn ysgolion yn unig, tra bod Powys yn darparu
addysg feithrin mewn lleoliadau nas cynhelir yn unig. Er
nad yw awdurdodau lleol sy'n darparu addysg gynnar
mewn lleoliadau nas cynhelir yn cynnal y lleoliad, maent
yn gyfrifol am ariannu hawl i addysg gynnar a darparu
cymorth i sicrhau bod y lleoliadau’n darparu addysg y
cyfnod sylfaen o ansawdd da.

Yn lonawr 2019, dechreuodd Estyn ac Arolygiaeth Gofal Cymru (AGC)
arolygu lleoliadau addysg nad ydynt yn ysgolion i blant dan bump oed ary
cyd, gan ddefnyddio fframwaith arolygu ar y cyd. Mae gofyniad arnom ni i
arolygu addysg gynnar, ac mae gan AGC y ddyletswydd i arolygu ansawdd
gofal yny lleoliadau hyn. Mae'r arolygiadau hyn ar y cyd yn ystyried
ansawdd y gofal a ddarperir i'r holl blant hyd at 12 oed, ac addysg plant tair
a phedair oed nad ydynt yn derbyn addysg mewn lleoliad a gynhelir.

Mae nifer y lleoliadau sy'n cynnig addysg ran-amser yn parhau i ostwng
bob blwyddyn o uchafbwynt o dros 700 yn 2010 i 537 erbyn Gorffennaf
2012. Gellir priodoli hyn i sawl ffactor sydd wedi effeithio ar leoliadau dros
y degawd diwethaf. Mae'r rhain yn cynnwys awdurdodau lleol yn ymestyn
ystod oedran ychydig o ysgolion cynradd a gynhelir i gynnwys disgyblion
meithrin, neu sefydlu ysgolion newydd gyda chapasiti ar gyfer y disgyblion
hyn. Mewn rhai achosion, mae lleoliadau wedi mynd yn anghynaliadwy

yn sgil llai o alw am leoedd neu, mewn ychydig o ardaloedd, arweinwyr yn
methu cyflogi staff & chymwysterau addas.

Fe wnaeth y rhan fwyaf o leoliadau a gaeodd dros dro o fis Mawrth 2020
oherwydd y pandemig ailagor ar gyfer dechrau tymor yr Hydref 2020. Ni
wnaeth lleiafrif ailagor ar unwaith ar 61 gwyliau'r Nadolig am amryw o
resymau yn gysylltiedig & phandemig COVID-19.

Fel rhan o’'n gwaith ymgysylltu &'r sector, siaradom ag arweinwyr yn yr holl
leoliadau ac ymwelom ag wyth o ddarparwyr eleni. Y ffocws ar gyfer pob
trafodaeth oedd lles plant a staff, sut mae lleoliadau wedi cefnogi dysqu
ac ailsefydlu’r ddarpariaeth yn dilyn y cyfnod clo, ac arweinyddiaeth a
rheolaeth trwy gydol y pandemig.

Lles

Trwy gydol y flwyddyn, gweithiodd lleoliadau’'n galed i greu amgylchedd cynnes,
croesawgar a diogel i blant ifanc. Nododd arweinwyr fod nifer y plant a oedd yn
mynychu sesiynau yn 6l i'r lefelau cyn y pandemig, ac roedd ychydig o leoliadau
wedi cynyddu'u capasiti. Er enghraifft, roedd mwy o rieni a gofalwyr eisiau i'w
plentyn fynychu er mwyn cymdeithasu a phlant eraill yn dilyn y cyfnod clo.
Ymgartrefodd y rhan fwyaf o blant yn dda ar 6l iddynt ddychwelyd i'w lleoliad yn
dilyn cyfnod estynedig gartref, ac fe wnaethant addasu’'n gyflym i weithdrefnau
ac arferion newydd. Nododd ychydig o arweinwyr fod effaith y pandemig ar blant
wedi amrywio'n fawr, gyda rhai wedi elwa o dreulio amser gartref. Daeth y plant
hyn yn 6l yn blant mwy hyderus, chwilfrydig a hapus i ddysgu. Fodd bynnag,
roedd y plant hefyd yn dioddef effeithiau niweidiol bod gartref yn ystod cyfnodau
clo, fel dirywiad mewn safonau ymddygiad neu fedrau corfforol. Yn ogystal,
nododd lleiafrif o leoliadau gynnydd yn nifer y plant ag anawsterau lleferydd ac
iaith, gan arwain atynt yn gwneud nifer fwy o atgyfeiriadau am gymorth. Cafodd
hyn effaith niweidiol ar les ac ymddygiad plant yn aml, wrth iddynt fynd yn
rhwystredig o fethu cyfathrebu'n llwyddiannus. Trwy gydol y pandemig, parhaodd
arweinwyr ac ymarferwyr i weithio gydag asiantaethau allanol a theuluoedd plant
agored i niwed, neu'r rheiny yr oedd angen cymorth ychwanegol arnyn nhw. Yn'y
rhan fwyaf o achosion, cafodd cymorth arbenigol ei roi o bell, ond nid oedd hynny
mor effeithiol & sesiynau wyneb yn wyneb.

Ymgysylltu a
gwasanaethau allanol
1 gynorthwyo plant

ag anghenion dysgu
ychwanegol (ADY)

Creodd staff yn Little Rascals
Pre-school, Merthyr Tudful
amgylchedd dysgu cwbl
gynhwysol i gynorthwyo

plant ag ADY o bob cwr o'
awdurdod lleol. Roedden

nhw'n cynorthwyo nifer o blant
ag ystod o anghenion, gan
gynnwys y rheiny ag anawsterau
corfforol ac anawsterau
cyfathrebu, yn ogystal a'r rheiny
ag anghenion dysgu cymhleth.
Ailagorodd y lleoliad ym Medi
2020, ond parhaodd staff i
gynorthwyo ychydig o blant

yr oedd rhaid iddynt barhau i
hunanynysu neu ‘warchod eu
hunain’ yn ystod y cyfnod hwn.
Defnyddiodd arweinwyr Grantiau
Llywodraeth Cymru i alluogi
amser i Gydlynydd ADY y lleoliad
gynhyrchu pecynnau dysgu
unigol i rieni i'w defnyddio gartref
ar gyfer y grwp hwn o blant.
Cafodd hyn effaith gadarnhaol
ar ymgysylltiad rhieni a gofalwyr
yn nysgu eu plentyn yn ogystal a
darparu cyfleoedd a phrofiadau
dysgu pwysig it plant.

Drwy ymgysylltu & modiwlau
hyfforddi blynyddoedd cynnar

a hyfforddiant pwrpasol ADY,
roedd arweinwyr ac ymarferwyr
yn gallu nodi anghenion yn
gynnar a darparu cymorth
priodol. Er enghraifft, roeddent yn
sgrinio’r holl blant am broblemau
lleferydd ac iaith posibl, ac yna'n
cysylltu a gweithwyr proffesiynol
drwy gyfarfodydd rhithwir er
mwyn darparu rhaglenni a
strategaethau ymyrraeth priodol.
Yn ogystal, roeddent yn gweithio
ochr yn ochr a gweithwyr
proffesiynol, gan gynnwys
ymwelwyr iechyd, seicolegwyr
addysgol, therapyddion

lleferydd ac iaith a therapyddion
galwedigaethol i ddarparu
cymorth cynnar i'r plant hynny y
nodwyd bod ADY ganddyn nhw,
ac sy'n parhau i hunanynysu neu
warchod eu hunain gartref.

Addysgu, dysgu a'r cwricwlwm

Ar 6l ailagor yn dilyn cyfnodau clo cenedlaethol, addasodd y rhan fwyaf o
leoliadau eu darpariaeth i barhau i ddarparu profiadau a gweithgareddau
dysgu gwerth chweil fel rhan o hawl plant i addysg gynnar. Parhaodd y rhan
fwyaf i ddarparu ystod o brofiadau chwarae ymarferol sy’n datblygu medrau
plant gan barhau i gydymffurfio a chanllawiau Llywodraeth Cymru ar iechyd
a diogelwch. Fe wnaethant addasu’u hamgylcheddau dysgu dan do ac
awyr agored i wella mesurau rheoli haint. Er enghraifft, roeddent yn aml yn
symud dodrefn meddal o’u lleoliad ac yn cyfyngu ar ystod yr offer a oedd

ar gael i'r plant ar unrhyw un adeg. Erbyn diwedd tymor y gwanwyn, roedd
mwyafrif o leoliadau wedi dechrau ailgyflwyno offer a dodrefn meddal, yn
unol a'r canllawiau a'u mesurau rheoli haint eu hunain. Roedd cyflymder yr
ailgyflwyno’'n amrywio gryn dipyn ledled Cymru, wrth i bob awdurdod lleol
ddatblygu’i ganllawiau a'i ddisgwyliadau lleol ei hun. Fe wnaeth arweinwyr
ailgyflwyno'r ardaloedd hyn cyn gynted ag yr oedd yn ddiogel gwneud
hynny oherwydd eu bod yn bwysig i brofiadau dysgu plant ac i ddatblygu'u
medrau. Yn gyffredinol, roedd lleoliadau’n canolbwyntio llai ar ddatblygu
addysgu a dysgu nag yn ystod amseroedd arferol oherwydd bod eu ffocws
wedi newid i wneud yn siwr eu bod yn gweithredu'r mesurau amddiffynnol.
Ar 0l troi'n 6l at ‘amser byrbryd’ dan fwy o reolaeth oedolion yn ystod y
cyfnodau clo, roedd lleoliadau’n dechrau caniatau i blant chwarae rhan fwy
gweithgar yn paratoi bwyd o ddiwedd tymor y gwanwyn ymlaen, gan ei bod
yn bwysig meithrin medrau annibynnol a chymdeithasol plant gymaint agy
bo modd yn ystod y sesiynau hyn.

Darparu profiadau dysgu a heriau i blant eu gwneud gartref

Trwy gydol y flwyddyn, parhaodd Little Lambs@Emmanuel, Sir Ddinbych, i
ddarparu gweithgareddau a heriau defnyddiol i blant eu gwneud gartref, a
oedd yn cefnogi'u datblygiad dysgu. Roedd y rhain yn cynnwys profiadau
priodol i oed i blant eu gwneud gyda'u rhieni, fel eu helpu i ddod o hyd i
flodyn neu gael profiad o sut deimlad ydyw i symud bysedd eich traed

ar laswellt gwlyb. Roedd llawer o weithgareddau'n canolbwyntio ar gael
plant i fynd allan o gwmpasy lle yn yr amgylchedd lleol. Er enghraifft,
rhannodd ymarferwyr luniau o dirnodau lleol, fel 'y bont las’, a gofynnwyd
i rieni chwilio amdanynt gyda'u pIentyn Tynnodd teuluoedd Iunlau or
tirnodau y daethant o hyd iddyn nhw, a'u hanfon at y lleoliad i'w cynnwys
mewn llyfr. Roedd y plant yn mwynhau edrych ar y lluniau ac roedd hyn
yn eu hannog i siarad am eu profiadau. Defnyddiwyd yr heriau cartref gan
ymarferwyr i gefnogi meysydd datblygu penodol, er enghraifft medrau
personol a chymdeithasol plant, y nodwyd eu bod wedi llithro’'n 6l dros

y cyfnod clo. Roedd y gweithgareddau’n cynnwys tasg i gwblhau pump
‘her caredigrwydd’ yn ystod yr wythnos, er enghraifft tynnu llun ar gyfer
eu cymydog, gwneud cerdyn i rywun maen nhw'n ei garu a rhannu tegan
gyda ffrind. Yna, gwnaeth yr ymarferwyr arddangosfa wal i ddathlu'r

holl bethau caredig y bu'r plant yn eu gwneud. Credant fod yr heriau a'r
gweithgareddau cartref wedi gwella ymgysylltiad rhieni yn nysgu'r plant
yn sylweddol, ac mae hynny wedi cael effaith gadarnhaol ar bresenoldeb.

Helpu plant i ddeall yr
amrywiaeth gyfoethog o
bobl a theuluoedd yn eu
cymuned leol

Roedd staff yng Nghylch
Meithrin Yr Eglwys Newydd,
Caerdydd, eisiau gwneud plant
yn fwy ymwybodol o'r ystod
amrywiol o deuluoedd a phobl
yn eu cymuned. Roedd staff
yn ymwybodol mai ychydig o
brofiad o fywyd y tu allan i'w
cartref eu hunain roedd y plant
yn ei gael yn ystod y cyfnodau
clo cenedlaethol. Roeddent
eisiau iddyn nhw ddeall y gallai
teuluoedd sy’n mynychu'r
lleoliad fod yn wahanol o ran
eu cyfansoddiad. Er enghraifft,
gallai rhai fod yn byw gyda'u
teidiau a neiniau neu rieni
maeth, a bydd llawer yn byw
ar aelwydydd sy’n cynnwys
amrywiaeth gyfoethog o

bobl o ddiwylliannau neu
gefndiroedd ethnig gwahanol.
| hyrwyddo'r syniadau hyn,
prynodd yr arweinydd dy dol
mawr iawn, a'i alw'n ‘Ty Enfys’.
Ym mhob ystafell yn y ty, ceir
teulu gwahanol i gyfateb i
gyfansoddiad y teuluoedd sy'n
mynychu'r lleoliad. Mae hyn
wedi annog y plant i ddeall y gall
pawb fyw'n hapus gyda'i gilydd
‘ynyrunty'

Gwnaeth bron yr holl leoliadau fwy o ddefnydd o'r amgylchedd dysgu awyr
agored i sicrhau bod plant yn cael profiadau dysgu yn niogelwch cymharol
yr awyr agored. Gwnaethant addasiadau i'r ddarpariaeth hon i alluogi mwy
o blant i ddefnyddio’r ardaloedd hyn trwy gydol y flwyddyn, er enghraifft,
drwy osod canopiau a gwneud defnydd gwell o'r amgylchedd naturiol. Fe
wnaeth ymarferwyr mewn ychydig o leoliadau fabwysiadu strategaethau
ar gyfer cynllunio profiadau dysgu a oedd yn brofiadau ‘ar y pryd’ i raddau
helaeth, ac a oedd yn ymateb yn gyflym i ddiddordebau plant. Er enghraifft,
addasodd ymarferwyr eu cynlluniau i alluogi plant i archwilio a chreu eu
gweoedd pry cop eu hunain yng nghanghennau coed ar 6l gweld gweoedd
wedi'u gorchuddio a gwlith yn y borfa. Yn dilyn y newidiadau i ganllawiau
cendalethol, yn ystod hanner cyntaf tymor yr haf, dechreuodd ychydig o
leoliadau gynllunio mwy o ymweliadau a'r ardal leol er mwyn cyfoethogi'u
profiadau dysgu, ond dim ond ychydig iawn oedd yn caniatau i ymwelwyr
ddod i'r safle. Adroddodd y rhan fwyaf o arweinwyr fod y diffyg ymweliadau
ac ymwelwyr wedi cael effaith negyddol ar ansawdd eu darpariaeth.

Defnyddio’r amgylchedd dysgu awyr agored

Mae arweinwyr ym Meithrinfa Ddydd Homestead, Wrecsam, wedi
datblygu gweledigaeth ar gyfer eu lleoliad lle caiff plant eu hannog i
archwilio a darganfod yr awyr agored gymaint ag y bo modd. Yn ystod
cyfnod pan oedd y feithrinfa ar gau oherwydd y pandemig, cymerodd
arweinwyr amser i adnewyddu rhannau o’r amgylchedd awyr agored
er mwyn sicrhau, pan fyddai'n ailagor, y byddai ‘busnes fel arfer’ yn

yr awyr agored. Sicrhaodd arweinwyr fod yr amgylchedd dysgu awyr
agored yn ehangach, yn fwy deniadol, a difyr. Mae rhannau mawr
ohono wedi'u gadael ‘yn wyllt’ i ddarparu cyfleoedd i blant ryngweithio
a byd natur a dysgu o fyd natur, er enghraifft arsylwi ar bethau byw ac
ymarfer medrau gwneud marciau trwy dynnu llun o'u harsylwadau yn
annibynnol. Mae rhannau eraill o'r lleocliad wedi'u haddasu’n fwriadol

i gefnogi datblygiad plant. Mae'r rhain yn cynnwys ardaloedd cloddio,
cyrsiau rhwystrau ac ardaloedd dringo, ac ardaloedd mawr adeiladu
blociau yn yr awyr agored.

Defnyddiodd ymarferwyr wybodaeth asesu’n ofalus i lywio ac arwain
profiadau dysgu yn yr awyr agored i gyfateb i anghenion datblygiadol
plant, er enghraifft trwy ddewis adnoddau ychwanegol yn ofalus i
gydweddu a'u hanghenion corfforol, ac efallai'n bwysicach, gwella

eu dulliau o ymgysylltu a phlant tra bod dysgu'n mynd rhagddo. Mae
ymarferwyr yn sicrhau eu bod yn cynllunio gweithgareddau dysgu sy’n
cefnogi datblygu ystod eang o fedrau, ac nad ydyn nhw'n defnyddio
adnoddau i ddatblygu medrau ar eu pennau’u hunain. Er enghraifft,
mae plant yn datblygu'u medrau cyfathrebu, datrys problemau a’u
medrau creadigol yn yr holl brofiadau dysgu. Mae arweinwyr wedi
buddsoddi cryn amser ac egni i gynorthwyo staff i weithio yn y modd
h'WP? ?el eu bod yn hyrwyddo dysgu a mwynhad plant o'r awyr agored i'r
elthat.

Yn y rhan fwyaf o leoliadau, parhaodd ymarferwyr i arsylwi a chofnodi
cynnydd plant yn briodol, er mwyn cynllunio’r camau nesaf yn eu dysgu
ac i rannu cynnydd gyda rhieni trwy lwyfannau rhithwir. Daeth defnyddio
technoleg fideo-gynadledda i drefnu nosweithiau rhieni rhithwir i drafod
cynnydd y plant yn ddewis amgen defnyddiol i sesiynau wyneb yn wyneb.

Mewn lleoliadau cyfrwng Cymraeg, lle mae llawer o'r plant yn siarad
Cymraeg gartref, nododd arweinwyr nad oedd y cyfnodau clo wedi
gwneud fawr o wahaniaeth, neu ddim gwahaniaeth, i fedrau iaith plant. Er
bod medrau Cymraeg y rheiny o gartrefi di-Gymraeg wedi llithro’n 61 pan
roeddent i ffwrdd o'r lleoliad am gyfnodau estynedig, roedd dealltwriaeth
resymol o'r iaith gan y rhan fwyaf o hyd wrth iddynt ddychwelyd i'r lleoliad.
Gan ddefnyddio technegau trochi, caneuon, rhigymau ac ailadrodd
brawddegau yn ystod gweithgareddau, adenillodd bron yr holl blant eu
hyder yn gyflym i siarad Cymraeg.

Arweinyddiaeth

Mae lles plant a staff wedi bod yn flaenoriaeth uchel i arweinwyr trwy gydol
y pandemig. Wrth ailagor ym mis Medi, roedd nifer o staff yn bryderus
ynglyn a dychwelyd i'r gwaith, er bod llawer ohonynt yn falch o gael bod

yn 6l wedi iddyn nhw ymgyfarwyddo a threfn. Fe wnaeth arweinwyr mewn
lleiafrif o leoliadau gydnabod bod moral yn arbennig o isel ar ddechrau
tymor y gwanwyn ar adeg yr ail gyfnod clo cenedlaethol. Yn y lleoliadau hyn,
roedd staff yn pryderu’n bennaf ynghylch diogelwch y plant a nhw'u hunain
wrth i ysgolion orfod cau i leihau'r risg trosglwyddo COVID-19. Helpodd
argaeledd profion llif unffordd a llwyddiant y rhaglen frechu i dawelu ofnau
staff yn ystod tymor yr haf. Fodd bynnag, roedd llawer o arweinwyr ac
ymarferwyr yn pryderu ynglyn a'r pwysau ychwanegol wrth baratoi ar gyfer
diwygio ADY a'r Cwricwlwm i Gymru.

Gweithiodd arweinwyr yn ddyfal i sicrhau bod eu lleoliadau’n parhau’n
ddiogel ar gyfer eu plant a'u staff. Defnyddiodd arweinwyr ganllawiau a
chyngor gan Lywodraeth Cymru, awdurdodau lleol a sefydliadau ambarél
sy'n cefnogi’'u gwaith, a gwnaeth hynny eu galluogi i ailagor a gweithredu’'n
ddiogel. Yn ogystal, galluogodd y defnydd cynyddol o dechnoleg rithwir

I arweinwyr gyfathrebu’n fwy effeithiol a rhanddeiliaid yn ogystal ag
arweinwyr eraill yn eu hardal neu awdurdod lleol. Roedd hyn yn eu galluogi i
ofyn am gyngor neu eglurder ar faterion fel sut i ailagor yn ddiogel a rhannu
arfer gydag eraill, a'u helpu i deimlo’n llai ynysig. Roedd nifer y lleoliadau

a oedd yn derbyn ymwelwyr yn amrywio gryn dipyn yn ystod tymor yr haf,
felly hefyd nifer yr awdurdodau lleol a oedd yn cyfranogi mewn ymweliadau
wyneb yn wyneb ag arweinwyr. Weithiau, roedd gweithio’'n rhithwir yn ei
gwneud hi'n anodd i Athrawon Ymgynghorol y Blynyddoedd Cynnar nodi
pryderon a bodloni anghenion ymarferwyr.

Nododd adroddiad gan yr Education Policy Institute a Sefydliad Nuffield
(Sibieta a Cottell, 2021) mai yng Nghymru yr oedd cyfran y lleoliadau a oedd
ar agor i fusnes wedi cynyddu gyflymaf o bedair cenedl gartref y DU ar 6l
cyhoeddi y gallai lleoliadau ailagor i'r holl blant ym Mehefin a Gorffennaf
2020. Fodd bynnag, canfu bron yr holl arweinwyr y bu rheoli effaith ariannol y
pandemig yn heriol, yn sgil colli refeniw a mwy o wariant.

Gweithio gyda lleoliadau
eraill i drafod a rhannu
darpariaeth ac arfer dda

Roedd y rheolwyr yn Stepping
Stones Pre-School, Sir

Fynwy, yn cyfranogi mewn
cyfarfodydd rhithwir rheolaidd
gyda chydweithwyr o ryw 20 o
leoliadau ledled yr awdurdod
lleol. Bu'r rhwydwaith sefydledig
hwn o leoliadau yn cyfarfod
trwy gydol y pandemig i

drafod materion cyffredin,

fel sut i wneud addasiadau
angenrheidiol i ddarpariaeth

ac arfer er mwyn cadw staff

a phlant yn ddiogel. Hefyd,

bu'r arweinydd yn cyfarfod

yn rheolaidd a grwpiau

eraill a drefnwyd gan Athro
Ymgynghorol y Blynyddoedd
Cynnar a sefydliadau ambarél.
Roedden nhw'n gweld y
cyfarfodydd hyn yn ddefnyddiol,
yn enwedig wrth geisio rhoi
canllawiau lleol a chenedlaethol
ar waith ar gyfer cadw plant a
staff yn ddiogel. Helpodd hyn
nhw i atgynhyrchu arfer dda

o leoliadau eraill, yn ogystal

a darparu sicrwydd fod pawb
yn dilyn protocolau ac arferion
priodol.

Er enghraifft, cynyddodd costau’n gysylltiedig a chyfarpar diogelu personol a
deunyddiau glanhau. Hefyd, fe wnaeth y refeniw is o ymgyrchoedd codi arian
blynyddol, yn sgil canslo digwyddiadau, ychwanegu at y pwysau ariannol ar
leoliadau. Ar gyfer ychydig o leoliadau, effeithiwyd yn negyddol ar eu sefyllfa
ariannol o ganlyniad i ddarparu gofal plant o dan Gynllun Cymorth Gofal Plant
drwy gyfnod y Coronafeirws (C-CAS) yn ystod y cyfnod clo cyntaf. Tynnwyd
sylw at hyn mewn gwerthusiad annibynnol a gomisiynwyd gan Lywodraeth
Cymru o C-CAS a gyflwynwyd rhwng Ebrill a Awst 2020, i ymateb i COVID-19
(Glyn et al., 2021).

Gwnaeth llawer o arweinwyr ddefnydd o'r ystod eang o drefniadau ariannu
ychwanegol i gefnogi cynaliadwyedd eu lleoliad. Canfu bron bawb fod y
cynllun ffyrlo, ac ystod grantiau Llywodraeth Cymru y trefnwyd eu bod ar
gael iddyn nhw yn ystod y pandemig, wedi helpu rheoli'r pwysau ariannol
roedd arnynt. Yn benodol, fe wnaeth hyblygrwydd y cynllun ffyrlo eu galluogi
i drefnu eu staffio i ymateb i nifer y plant a oedd yn mynychu. Hefyd,

roedd penderfyniad Llywodraeth Cymru i gysoni'r cyllid ar gyfer yr hawl i
addysg gynnar a'r cyllid ar gyfer gofal plant yn lonawr 2021 helpu i wella
sefydlogrwydd llawer o leoliadau hefyd. Trwy gydol y pandemig, defnyddiodd
llawer o leoliadau gyllid o grantiau fel Grant Cyfalaf Llywodraeth Cymru,
grantiau cymorth awdurdodau lleol a chyllid gan gwmniau ac elusennau
cenedlaethol i helpu i gefnogi'r lleoliad yn ogystal @ gwneud addasiadau
angenrheidiol i'w safleoedd. Ni wnaeth arweinwyr mewn ychydig o leoliadau
llai ymgeisio am y grantiau hyn am amrywiaeth o resymau, gan gynnwys
diffyg amser neu arbenigedd i lenwi'r ffurflenni cais. Roedd ychydig o
arweinwyr wedi gweld cymhlethdod dyrannu arian grant yn heriol.

Sicrhaodd arweinwyr fod gan ymarferwyr fynediad at ystod eang o
weithgareddau dysgu proffesiynol yn ystod y pandemig, gan gynnwys
hyfforddiant ar ddatblygu darpariaeth awyr agored, symud tuag at
gwricwlwm newydd, hyfforddiant ADY ac iechyd meddwl. Symudodd

bron yr holl gyfleoedd hyfforddi at Iwyfan rhithwir, a oedd yn fwy hygyrch i
ymarferwyr. Fe wnaeth y dull gweithredu newydd hwn alluogi ymarferwyr i
wneud defnydd gwell o'u hamser a’u galluogi i gael cymorth a hyfforddiant
pan oedd yn gyfleus iddyn nhw. Fodd bynnag, roedd darpariaeth ar gyfer
dysgu proffesiynol yn amrywio ar draws awdurdodau lleol ac adroddodd
arweinwyr, er eu bod wedi cael hyfforddiant, nad oedd digon o amser bob tro
i fyfyrio ar ei oblygiadau neu i ymgorffori arferion newydd, yn enwedig mewn
perthynas ag ADY a'r Cwricwlwm i Gymru. Roedd yr adroddiad “Ymchwil

i lywio anghenion cymorth y dyfodol ar gyfer darparu addysg gynnar yny
sector nas cynhelir' (Pritchard et al., 2019) yn amlygu'r angen am ymagwedd
fwy hyblyg a chydlynus at gymorth, hyfforddiant a datblygiad proffesiynol ar
gyfer ymarferwyr.

Ni wnaeth y rhan fwyaf o leoliadau dderbyn myfyrwyr coleg na phrentisiaid
eleni, gan fod arweinwyr yn pryderu ynghylch trosglwyddo'r feirws. Golygai
hyn na chafodd llawer o fyfyrwyr y profiad ymarferol sydd ei angen arnynt i
gwblhau'u hyfforddiant. Cafodd arweinwyr anhawster yn recriwtio ymarferwyr
a chymwysterau addas, yn enwedig yn y sector cyfrwng Cymraeg. Gan

i'r galw am addysg gynnar a gofal plant gynyddu eto ar ddiwedd tymor yr

haf, adroddodd arweinwyr eu bod yn pryderu ynglyn a diffyg gweithwyr a
hyfforddiant a chymwysterau addas yn y sector.

Defnydd effeithiol o Grant
Datblygu'r Blynyddoedd
Cynnar (EYDG) i
gynorthwyo lles a medrau
iaith plant

Defnyddiodd arweinwyr yng
Nghylch Chwarae Croco-
Doco-Dile, Llanidloes, Powys
Grant Datblygu'r Blynyddoedd
Cynnar (EYDG) yn ystod y
pandemig i fodloni anghenion
y plant. Nododd y lleoliad

yr angen i ganolbwyntio

ar les a medrau iaith plant,
gan gynnwys defnyddio'r

awyr agored. Ary cychwyn,
darparodd yr arweinwyr
becynnau dysgu gartref, a
oedd yn cynnwys llyfrau i helpu
datblygu medrau llythrennedd
a medrau cyfathrebu plant,

ac i hyrwyddo mwynhad o

ran darllen. Buddsoddodd
arweinwyr yn eu darpariaeth
awyr agored i gefnogi medrau
iaith, er enghraifft prynu tipi
pren ar gyfer darllen a phwill
tan ar gyfer gweithgareddau
coginio yn yr awyr agored.
Derbyniodd staff gymorth a
hyfforddiant priodol i asesu a
datblygu medrau cyfathrebu
plant, yn ogystal ag amser i
rannu gwybodaeth gyda rhieni
ar sut y gallen nhw helpu'u plant
i ymarfer eu medrau llefaredd
gartref. Yn ogystal, cyflogodd
arweinwyr staff ychwanegol i
ganolbwyntio mwy ar les plant
a'u helpu i ymgartrefu, a siarad
am deimladau ac emosiynau.
Mae arweinwyr wedi rhannu'r
mentrau hyn gydag arweinwyr
ac ymarferwyr eraill ledled
Powys gan ddefnyddio
technoleg rithwir. Mae'r defnydd
o'r grant EYDG gan arweinwyr
y lleoliad wedi cael effaith
gadarnhaol i gefnogi medrau
llythrennedd a lles plant, yn
ogystal a darparu cyfleoedd
defnyddiol i rieni a help i
gynorthwyo'u plant gartref.

